
गुजरात में आधुनिक बस टर्मिनल
3467. श्री लाल सिंह वड़ोदियाः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि सरकार राज्यों द्वारा स्थापित किये जाने वाले आधुनिक बस टर्मिनलों की लागत में कुछ खर्च देने पर विचार कर रही है;

(ख) यदि हां, तो अभी तक इस मद में गुजरात सरकार को क्या कोई धनराशि प्रदान की गई है; और
(ग) यदि हां, तो इस शीर्ष के अधीन कितनी राशि प्रदान की गई और यदि नहीं, तो इसके क्या कारण हैं?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क) से (ग): सड़क परिवहन और राजमार्ग मंत्रालय ने 12वीं पंचवर्षीय योजना के दौरान कार्यान्‍वयन के लिए ‘‘निर्माण-प्रचालन-हस्‍तांतरण आधार पर बस टर्मिनलों के विकास’’ नामक एक स्‍कीम तैयार की है । यह योजना बीओटी आधार पर बस टर्मिनलों के विकास के लिए परियोजना विकास परामर्शदाताओं को नियुक्‍त करने के लिए वित्‍तीय सहायता प्रदान करती है । इस योजना का 12वीं पंचवर्षीय योजना के पूरा होने के साथ जारी रखने के लिए पुनर्मूल्‍यांकन किया जाना है । बीओटी आधार पर बस टर्मिनलों के विकास के लिए किसी भी राज्‍य को निधियां निर्मुक्‍त नहीं की गई हैं ।

